
П О Д Н О С И Т Е Л И:    

                                   1. ПРОФ. Д-Р ДИМИТАР АПАСИЕВ – ПРАТЕНИК ВО СОБРАНИЕТО НА РМ  
      
 

                           2. БОРИСЛАВ КРМОВ – ПРАТЕНИК ВО СОБРАНИЕТО НА РМ  
 

 

О С Н О В: ЗЛОУПОТРЕБА НА СЛУЖБЕНАТА ПОЛОЖБА И ОВЛАСТУВАЊЕ – 

КАЗНИВО ПО ЧЛ. 353 ОД КЗ 
 

 

 
 

I. Правен основ за пријавување 

 

Оваа кривична пријава ја поднесуваме согласно чл. 273, став 3 

[„Пријавување кривични дела“] и чл. 274, ст. 1 [„Поднесување на пријава“] од 

Законот за кривична постапка (Сл. весник на РМ бр. 150/2010 и 100/12, 142/16, 

193/16, 198/18). 

II. Фактички опис на делото 
 

Од страна на претседателите на собраниската Комисија за деловнички и 

мандатно-имунитетни прашања (како матично работно тело) и на Законодавно-

правната комисија, до претседателот на Собранието на РМ бил доставен 

Дополнет предлог на Деловникот на Собранието (второ читање), во кој биле 

вградени усвоените амандмани од претходните комисиски расправи.  
 

ДОКАЗ 1: Извештај на Комисијата за деловнички и мандатно-
имунитетни прашања бр. 30-5414/9 (13.11.2023) – 
потпишан од страна на претседателот на Комисијата, 
пратеник Панчо Минов 
 

ДОКАЗ 2: Дополнет предлог на Деловник на Собранието на 
Република С. Македонија, бр. 30-5414 и бр. 11-5422 
(ноември 2023) 

  
Во меѓувреме, пратеникот Димитар Апасиев се приклучил како 

предлагач на собранискиот Деловник, со што се стекнал и со повисок овластен 

правен статус vis-à-vis останатите пратеници. 
 

ДОКАЗ 3: Допис на пратеникот Димитар Апасиев за 
приклучување кон материјал (16.11.2023) 
 

ДОКАЗ 4: Допис на претседателот на Собранието до 
пратениците бр. 08-2/1160 (20.11.2023) 

 

Потоа, претседателот на Собранието Талат Џафери, предметниот 

Дополнет предлог на Деловникот го доставил до сите пратеници (во електронска 

форма) и закажал пленарна 131ва собраниска седница за расправа по него, која 

се одржала на ден 20 ноември 2023 год. (понеделник) – а на која што, како прва 

точка од Дневниот ред, е ставен предметниот Деловник. 
 

ДОКАЗ 5: Допис до пратениците во Собранието на РМ бр. 08-
2/1126 (13.11.2023) – потпишан од страна на 
парламентарниот спикер Талат Џафери 
 

ДОКАЗ 6: Решение за свикување на Сто триесет и првата седница 
на Собранието на РСМ бр. 08-5783/1 (7.11.2023) 
 

ДОКАЗ 7: Допис за дополнување на Дневниот ред на 131-та 
седница на Собранието бр. 08-5783/7 (15.11.2023) 

 

* 

1. Согласно чл. 14 од Законот за пратениците (Сл. весник на РМ бр. 

84/2005 и 161/08, 51/11, 109/14, 140/18, 27/19), пратениците имаат право и 

должност да поднесуваат амандмани, на начин и по постапка определени со 

Деловникот на Собранието! Во чл. 182, ст. 2 од сé уште важечкиот Деловник на 

Собранието на Република Македонија (Сл. весник на РМ бр. 91/2008 и 119/10, 



3 

 

23/13, 152/19) се утврдува дека во постапката за донесување на Деловник на 

Собранието соодветно се применуваат одредбите што се однесуваат на 

поднесување и претресување на предлог на закон. Оттука, во постапката за 

донесување на Деловник на Собранието, супсидијано применлив е чл. 156 од 

Деловникот на Собранието (2008), кој стриктно пропишува дека:  

На второто читање на седница на Собрание се води претрес само по 
оние членови од предлог на деловник што се изменети со амандмани 
на работните тела и ссааммоо  ннаа  ттииее  ччллееннооввии  ммоожжее  ддаа  ссее  ппооддннеессаатт  
ааммааннддммааннии  оодд  ссттррааннаа  ннаа  ппррааттееннииччккаа  ггррууппаа,,  ссееккоојј  ((ееддеенн))  ппррааттеенниикк  ии  
ппррееддллааггааччоотт, најдоцна во рок од три дена пред денот определен за 
одржување на седницата на Собранието.  

 

Користејќи го ова свое уставно, законско и деловнички загарантирано 

субјективно пратеничко право, пратениците проф. д-р Димитар Апасиев [во 

својство на предлагач] и Борислав Крмов [во својство на пратеник], 

благовремено запазувајќи го предвидениот преклузивен рок – во два наврата, 

поточно на 16 и 17 ноември 2023 год. (четврток и петок), до крајот на работното 

време – токму на изменетите членови од Дополнетиот предлог на Деловникот, 

кои претходно биле изменети и/или дополнети со амандмани на работните тела 

[сè на сè, станува збор за вкупно 25 членови], уредно поднеле вкупно 2.461 

амандмани – во писмена форма, преку собраниската Архива, која истите ги 

заверила со приемен штембил. 
 

ДОКАЗ 8: Допис од претседателот на Собранието до 
пратениците бр. 08-2/1159 (20.11.2023) – за 
електронска достава на амандманите 
 

ДОКАЗ 9:  Амандмани на предлагачот Димитар Апасиев на чл. 163 
и 231 (17.11.2023) – во фотокопија [2 примерока] 
 

ДОКАЗ 10: Амандмани на пратеникот Борислав Крмов на чл. 177 и 
197 (17.11.2023) – во фотокопија [10 примерока] 
 

ДОКАЗ 11: Амандмани на предлагачот Димитар Апасиев заверени 
под арх. бр. 08-4773/1971-2379 (16.11.2023) – увид во 
деловодната книга 
 

ДОКАЗ 12: Амандмани на пратеникот Борислав Крмов заверени 
под арх. бр. 08-4773/2380-2942 (16.11.2023) – увид во 
деловодната книга 
 

ДОКАЗ 13: Амандмани на предлагачот Димитар Апасиев заверени 
под арх. бр. 08-4773/3401-3930 (17.11.2023) – увид во 
деловодната книга 
 

ДОКАЗ 14: Амандмани на пратеникот Борислав Крмов заверени 
под арх. бр. 08-4773/2946-3400 и 3931-4437 (17.11.2023) 
– увид во деловодната книга 

 Во согласност со чл. 156, ст. 6 од Деловникот на Собранието (2008) 

„поднесувањето и гласањето по амандманите на седница на Собранието се врши 

согласно со членовите 151, 153...“ – а чл. 153, ст. 1 изречно предвидува дека „за 

секој амандман се води претрес и се гласа одделно“! Меѓутоа, спротивно на оваа 

императивна когенсна норма, на Сто триесет и првата седница на Собранието на 

РМ, одржана на 20 ноември 2023 година, било дозволено гласање само на 12 

своеволно издвоени амандмани од вкупно поднесените 2.461!? Имено, видно 

од стр. 131-00/10 од стенографските белешки од предметната пленарна седница, 

претседателот на Собранието дословно го кажува следново:  

Ве известувам дека на Дополнетиот предлог на Деловникот на 
Собранието на Република Северна Македонија поднесени се вкупно 
2.464 амандмани. 

Од нив пратениците Димитар Апасиев и Борислав Крмов 
ппооддннеессооаа  22..446611  ааммааннддммаанн,,  оодд  ккооии  1122  ааммааннддммааннии  ссее  ууррееддннии,,  аа  
ооссттааннааттииттее  ссее  ннееууррееддннии.. [!?] 

Пратениците Бедри Фазли и Илија Николовски поднесоа три 
амандмани и истите се уредни [зат. цит.] 

 

ДОКАЗ 15: Стенографски белешки од Сто триесет и првата 
седница на Собранието на Република С. Македонија, 
одржана на 20 ноември 2023 год. – стр. 131 
 

ДОКАЗ 16: Усвоените три амандмани од други пратеници Бедри 
Фазли и Илија Николовски на чл. 85, 157 и 177 – бр. 08-
4773/2944; 2945 и 2943 (17.11.2021) 

 

Со ова, пријавениот, во својство на овластено службено лице,1 како 

претседател на Собранието на Република С. Македонија, ги пречекорил 

границите на своите службени овластувања, впуштајќи се во малициозна и 

небулозна и самоволна оцена на уредноста на поднесените амандмани и 

противуставно, противзаконито и вонделовничко, арбитрарно и 

волунтаристичко отфрлање на амандмани поднесени од пратеници во 

Собранието на РМ, како легитимни претставници на народот! Оттука, 

пријавениот директно го повредил, оневозможил и дрско го ускратил уставно, 

законски и деловнички загарантираното пратеничко право на проф. д-р 

Димитар Апасиев и на Борислав Крмов на поднесување амандмани и нивно 

 
1 „Како службено лице, кога тоа е означено како сторител на кривично дело се смета: (а) 

Претседателот на Република Македонија, поставените амбасадори и други претставници на 
Република Македонија во странство и именувани лица од претседателот на Република 
Македонија; избран или именуван функционер во и од Собранието на Република Македонија, во 
Владата на РM, во органите на државната управа, во судовите, Јавното обвинителство, Судскиот 
совет на РM, Советот на јавните обвинители на РM и други органи и организации што вршат 
определени стручни, управни и други работи во рамките на правата и должностите на 
Републиката; во единиците на локалната самоуправа, како и лица кои постојано или повремено 
вршат службена должност во овие органи и организаци“ [в. чл. 122, ст. 4, ал. 1 од КЗ]. 



5 

 

образлагање на пленарна седница [во времетраење од по 3 минути за секој 

амандман поединечно]! 

А дека ова е еклатантно продолжено дело на политичка дискриминација 

врз пратениците на Левица, се заклучува и од претходно донесеното Мислење 

на Комисијата за спречување и заштита од дискриминација, која веќе – во 

неколку наврати – има донесено правосилни управни акти во корист на еден од 

пријавителите [проф. д-р Д. Апасиев], со кои стручно утврди дека врз него 

систематски се врши директна дискриминација „врз основа на политичко 

уверување во областа на правосудството и управата“ сторена од Собранието на 

РМ, поточно токму од пријавениот Џафери, во функција на претседател 

(парламентарен спикер). Притоа, КСЗД констатира дека сега тужителот бил 

ограничен во своето право на еднаква основа со другите подносители, во смисла 

на чл. 6 од посебниот Закон за спречување и заштита од дискриминација (Сл. 

весник на РМ бр. 258/2020).2 
 

ДОКАЗ 17: Мислење бр. 08-21/3 (3.03.2023) на Комисијата за 
спречување и заштита од дискриминација, потпишана 
од тогашниот претседател Исмаил Камбери 

 

Нашето домашно, актуелно важечко позитивно јавно/конституционо 

право (лат. ius publicum), не му дозволува никаква дискреција на 

претседателот на Собранието да одлучува по кои пратенички амандмани да се 

расправа и гласа на седница. Argumentum a fortiori, дури и да биле „неуредни“, 

како што ноншалантно тврди, претседателот морал за истите да прати повратен 

допис за корекција  и да остави дополнителен рок за доуредување на поднесоците 

– а ова согласно чл. 136 oд Деловникот,3 кој како што видовме е супсидијарен 

правен извор in concreto. 
 

Дополнително, правото и должноста на пратениците на поднесување 

амандмани, во насока на јакнење на демократијата, се лишени од непотребни 

формално-правни барања во поглед на поднесувањето. Затоа, Деловникот на 

Собранието (2008), во однос на процесот на поднесување, формата и содржината 

на амандманите кратко и јасно утврдува само дека: „Амандманот се поднесува до 

 
2 Членот 6 од ЗСЗД [Дефиниција на дискриминација] гласи: „Дискриминација е секое 

разликување, исклучување, ограничување или давање првенство што се заснова на 
дискриминаторска основа, со сторување или несторување, што имаат за цел или резултат 
спречување, ограничување, признавање, уживање или остварување на правата и слободите на 
одредено лице или група на еднаква основа со други. Ова ги опфаќа сите форми на 
дискриминација, вклучително и оневозможување на соодветно приспособување и 
оневозможување на пристапност и достапност на инфраструктурата, добрата и услугите“. 

3 Членот 136 од Деловникот на Собранието (2008) гласи: „Ако предлогот на закон не е подготвен 
во согласност со одредбите на овој деловник, претседателот на Собранието, пред да го достави на 
пратениците, ќе побара од предлагачот да го усогласи со одредбите на овој деловник. Ако 
предлагачот не го дополни предлогот на законот во рок од 15 дена од барањето на претседателот 
на Собранието се смета дека предлогот на законот не е ни поднесен“. 

претседателот на Собранието, во писмена форма и мора да биде образложен и 

потпишан од предлагачот“ [чл. 150, ст. 3]. И толку! Други барања во однос на 

уредноста на еден амандман не постојат и истите не можат и не смеат да бидат 

испитувани, оценувани или преоценувани од страна на претседателот на 

Собранието, како ‘прв меѓу еднаквите’ (primus inter pares) – ниту формално, ниту 

материјално/содржински! Секое завлегување во оваа зона е илегален ultra vires 

акт на спикерот, кој – пречекорувајќи ги своите службени овластувања – си 

присвојува надлежност, т.е. контролно/надзорно „право“ кое никој не му го дал, 

грубо повредувајќи друго субјективно/пратеничко право – кое, пак, позитивното 

право изречно им го дава на пратениците. 
 

Видно од приложените докази кон оваа кривична пријава, сите наши 

многубројни амандмани таксативно ги исполнуваат сите деловнички услови 

во целина, односно: (а) адресирани се до спикерот, т.е. претседателот на 

Собранието; (б) поднесени се во писмена форма; (в) содржат вовед/преамбула, со 

повикување на соодветните релевантни членови; (г) имаат нормативен текст на 

амандманот; (д) имаат дадено образложение, во екпликативна форма; (ѓ) се 

однесуваат само на оние членови од предлог-деловникот кои се изменети со 

амандмани на работните тела; и конечно (е) своерачно се попишани од овластен 

предлагач, односно од избран пратеник во Собранието! Оттука, сите поднесени 

амандмани – без исклучок – се уредни и не постои ниту еден деловнички, 

законски и уставен основ на кои претседателот на Собранието би можел да се 

повика за нивно отфрлање. 
 

ДОКАЗ 18: Уверение на ДИК за избран пратеник бр. 10-2407/1 
(25.07.2020) – за Димитар Апасиев 

 

Дотолку повеќе, дрското и силеџиско кршење на Деловникот на 

Собранието (2008) се докажува и со несфатливата и целосно арбитрарната 

дискрециона одлука на претседателот на Собранието да прогласи за уредни 12 

од вкупно поднесените 2.461 амандмани [!?], иако овие 12 амандмани се 

идентични по форма и содржина, исто како и останатите 2.449 „неуредни“ 

амандмани!?  

 

ДОКАЗ 19: Издвоените 12 амандмани за кои се водеше заеднички 
претрес – Апасиев [вкупно 10 амандмани на чл. 40, 85 и 
156: со арх. бр. 08-4773/2175, 3416, 2174, 2058, 2042, 
1974, 3875, 3876, 2017 и 2293] + Крмов [вкупно 2 
амандмани на чл. 156 и 177: со арх. бр. 08-4773/2479 и 
3958] 

 

Тешко, дрско и грубо кршејќи го нашето право на поднесување на 

амандмани, доверено на избори од носителот на суверенитот на Републиката - 

граѓаните, на пратениците проф. д-р Димитар Апасиев и Борислав Крмов 

незаконски и вонделовнички им биле „фрлени во корпа“ 2.449 уредно поднесени 

амандмани и за тоа некој ќе мора да сноси не само политичка, туку и правна 

одговорност – бидејќи ако овој опасен и недозволив преседан на злоупотреба 

помине несанкционирано, тогаш во Собранието веќе не важи никакво државно 

право, туку „законот на џунглата“ и секој нареден спикер ќе може неказнето да 

си поигрува со амандманското право на пратениците, буквално игнорирајќи го 

истото кога нему му е по ќеф или кога ќе процени дека му е политички опортуно. 
 

Пријавениот Џафери бил должен да ги стави на гласање на пленарна 

седница сите 2.461 амандмани поднесени од пратениците Апасиев и Крмов! 

Меѓутоа, тој свесно постапил спротивно на задолжителните законски и 

деловнички прописи, пропуштил да изврши дествие на кое бил обврзан и не ја 

извршил својата службена должност со намера на друг (пратеник) да му нанесе 

штета и потешко да ги повреди неговите права во легислативната постапка, со 

што го сторил кривичното дело кое му се става на товар, а за кое е запретена 

затворска казна.  

 

2. Откако, од страна на претседателите на обете надлежни собраниски 

комисии собраниската, до претседателот на Собранието бил доставен 

Дополнетиот предлог на Деловникот на Собранието на РСМ (второ читање), во 

кој биле вградени усвоените амандмани од собраниските комисиски расправи, на 

16 и 17 ноември 2023, горенаведените пратеници поднеле точно 2.461 

амандмани – од тој момент, настапуваат следниве негови службени должности 

изречно пропишани со императивни норми [т.н. номотехнички правен метод  на 

задолжителен ius cogens режим, кој не зависи од слободната волја на субјектот на 

кој се однесува]:  

а) уставната обврска на пријавениот предвидена во чл. 67, ст. 2 од Уставот 

на РМ (1991), согласно која: „Претседателот на Собранието го претставува 

Собранието, се грижи за примена на Деловникот на Собранието и врши други 

работи утврдени со Уставот и со Деловникот на Собранието“. Оваква ‘друга 

работа’ на некакво си [пре]оценување на амандман не е утврдена ниту во 

Уставот, ниту во законите, ниту во Деловникот!;  

б) законската должност на пријавениот предвидена во чл. 18 од Законот за 

Собранието на Република Македонија (Сл. весник на РМ бр. 104/2009 и 14/20), 

мандатно и облигаторно да „се грижи за правилна примена и спроведување на 

Деловникот на Собранието“; и  

в) деловничката службена должност на пријавениот, предвидена во чл. 

60, ст. 1, ал. 3 од Деловникот на Собранието на Република Македонија (2008), 

согласно која: „Претседателот на Собранието се грижи за примената на 

Деловникот и дава појаснување во врска со неговата примена, за што може да 

побара мислење од Комисијата за деловнички и мандатно-имунитетни 

прашања“, а во врска со одредбата од чл. 153, ст. 1 од истиот Деловник: „За секој 

амандман се води претрес и се гласа одделно“!!! 
 

Од изнесената педантна и јасна јуристичка анализа, произлегува дека 

пријавениот „спикер“ бил должен, по приемот на предметните амандмани, на 

седницата на Собранието на која се разгледувал Дополнетиот предлог на 

Деловникот, да ги стави на гласање сите 2.461 амандмани одделно! Но, и покрај 

тоа, пријавениот – со прекршување на претходно наведените позитивно-правни 

изречни одредби, односно со очигледно и ноторно пречекорување на 

границите на своите службени ингеренции и неизвршување на својата 

службена должност, 2.449 амандмани прогласил за „неуредни“ и буквално ги 

[от]фрлил, наместо истите да ги стави на гласање на пленарна седница пред 

пленумот на пратениците! Со ова, претседателот на Собранието се става во улога 

на автократ и узурпатор на пленумската надлежност, поставувајќи мошне 

опасен, антидемократски и антиопозициски преседан на самостојно, себедадено, 

дискреционо и арбитрарно одлучување за кои амандмани ќе се расправа, а за кои 

нема да се расправа.  
 

Со ваквото негово недопиуштено противправно дејствие, пријавениот 

тешко го повредил уставното, законско и деловничко право на пратениците 

Апасиев и Крмов на поднесување на амандмани во регуларна парламентарна 

постапка на донесување нов Деловник на Собранието, а притоа им нанел 

ненадоместлива НЕМАТЕРИЈАЛНА ШТЕТА – повреда на репутацијата и угледот 

на пратениците, на дигнитетот на Собранието на РМ, на кредибилитетот на 

постапката за донесување на собраниски Деловник, а и на граѓаните на РМ – 

бидејќи недозволиво ги прогласил за „неуредни“ 2.449 амандмани и, дрско и 

безобѕирно, не дозволил по истите да се гласа на пленарна седница!  
 

Со ова, ги лишил пратениците од нивното уставно загарантирано 

претставничко право на говор [чл. 62, ст. 3 и чл. 64, ст. 2 од УРМ] и од правото на 

поднесување амандмани во Собраниетo [чл. 14, ст. 1, ал. 5 од Законот за 

пратениците]! Со ова свое малициозно и криминогено однесување, пријавениот 

овозможил „шверцување“ низ законодавниот дом на исклучително 

антидемократскиот Деловник на Собранието (2023; применлив од наредниот 

состав на Собранието на РМ) – со кој, во суштина, се укинува парламентарната 

демократија во Републиката, бидејќи целосно девастирачки временски се 

ограничува и минимизира правото на пратениците да расправаат по прашања од 

надлежноста на Собранието и да поднесуваат амандмани. Компаративно и 

споредбено-правно гледано, правото на т.н. филибастеринг го има во сите земји 

од регионов (Балканот), ЕУ и САД и никој досега не се осудил истото да го укине 

на ваков долен и шверцерски начин.  

III. Службенички криминалитет 

 

Со ваквото негово умислено, непрофесионално, неетичко и 

инкриминирано противправно дејствие (лат. acta humana ilicita), во целост се 

исполнети условите за персонален кривичен прогон по службена должност за 

сторено тешко кривично дело Злоупотреба на службената положба и 

овластување, како јавен деликт (delicta publica) насочен против државниот 

интерес за неприкосновеност на овластувањата на државните службеници, како 

и за заштита на довербата во правилното исполнување на службените 

должности, а казниво по чл. 353, ст. 1 од консолидираниот, т.е. Пречистениот 

текст на Кривичниот законик на РМ (Сл. весник на РМ бр. 37/1996 и 80/99, 4/02, 

43/03, 19/04, 81/05, 60/06, 73/06, 7/08, 139/08, 114/09, 51/11, 135/11, 185/11, 

142/12, 166/12, 55/13, 82/13, 14/14, 27/14, 28/14, 115/14, 132/14, 160/14, 

199/14, 196/15, 226/15, 97/17, 170/17, 248/18, 36/23, 188/23) – сместено во 

Глава XXX од Посебниот дел на КЗ, кој го инкриминира т.н. службенички / 

чиновнички / административен / бирократски криминал [Кривични дела 

против службената должност], како дело класифицирано во тематската 

подгрупа на т.н. „Општи прави службени казнени дела“, од типот на delicta 

propria, т.е. дела со специјален субјект на сторување: 

(1)  Службено лице кое ќе преземе службено дејствие со кое ќе ги 
пречекори границите на своите службени овластувања или 
нема да ја извршува својата службена должност со намера да 
прибави за себе или за друг некаква имотна корист или на друг 
да му нанесе штета, или потешко да ги повреди правата на 
друг – ќе се казни со затвор од шест месеци до три години. 

 
 

IV. Законско битие на делото 

 

а)  О б ј е к т и в н о   б и т и е:   според законскиот опис, делото ex lege го 

врши службено лице дефинирано во чл. 122, ст. 4 од КЗ – во конкретниов случај 

актуелен претседател на Собранието на Република С. Македонија – кое со 

комисивно деликтно дејствие на извршување, т.е. искористување на својата 

службена положба, не се грижел соодветно и должно за примената на 

Деловникот на Собранието, т.е. незаконито, неправилно и вонделовнички 

утврдил дека дури 2.449 поденесени пратенички амандмани се наводно 

„неуредни“; како и со омисионо деликно дејствије на пропуштање, т.е. 

неизвршување на својата службена должност, предвидени во чл. 156, 153, ст. 1 

и 60, ст. 1, ал. 3 од Деловникот на Собранието на Република Македонија + чл. 14 од 

Законот за пратениците + чл. 67, ст. 2 од Уставот на РМ – не се грижел 

соодветно и должно за примената на Деловникот на Собранието и амандманите 

поднесени од страна на пратениците Апасиев и Крмов – иако знаел и бил должен 

да знае дека истите се уредни, не ги ставил на гласање на седница на Собранието, 

со што на друг му нанел директна и индиректна штета, што во конкретниов 

случај се огледа во узурпацијата на неприкосновеното субјективно пратеничко 

право на говор (грч. ἰσηγορία; лат. isogoria) и преку оневозможување на правото 

на писмено предлагање и усно образлагање амандмани од страна на 

пратениците во македонскиот парламент, како непосредно избрани 

претставници на граѓаните, согласно уставно прифатената доктрина на 

граѓански / народен / демократски суверенитет – гарантирана во чл. 2, ст. 1-2 од 

УРМ.4 
 

б)  С у б ј е к т и в н о   б и т и е:   за одговорност за пријавеново дело се бара 

тоа да е сторено со умисла, в. в. чл. 13 од КЗ, „кога сторителот бил свесен дека, 

поради неговото несторување може да настапи штетна последица, но се согласил 

со нејзиното настапување“! Умислата, во конкретниот случај, се состои во тоа 

што пријавениот бил свесен дека со своето несовесно вршење на своите 

овластувања ги повредува законските и деловничките правила – но, сепак, 

криминално и авторитарно, огромното мнозинство од амандманите на 

наведените опозициски пратеници ги прогласил за „неуредни“ и не ги ставил на 

гласање на пленарна седница, со што се согласил со настапувањето на штетната 

последица – поради што ТЕШКО ГО ПОВРЕДИЛ УСТАВНО, ЗАКОНСКИ И ДЕЛОВНИЧКИ 

ЗАГАРАНТИРАНОТО ПРАВО на пратениците Апасиев и Крмов на поднесување на 

амандмани во собраниската, детално уредена, постапка за донесување нов 

Деловник на Собранието. 

 
 

* * * 

 Предвид погоре изнесеното, а поради постоење поголем степен на извесно 

и основано сомневање дека пријавениот свесно, злонамерно и умислено сторил 

ноторно кривично дело кое се гони ex officio, до Вас – како единствен орган 

надлежен за гонење на кривични дела по службена должност – ја доставуваме 

оваа Кривична пријава, поткрепена со материјални докази, со полна верба дека 

ќе постапите по истата bona fide и, согласно Вашите должности и надлежности во 

предистражна и истражна постапка, предвидени со Законот за кривичната 

постапка (2010), истата понатаму судски ќе ја процесуирате. 

 

 
 

 
4 „Во Република Македонија суверенитетот произлегува од граѓаните и им припаѓа на 

граѓаните. Граѓаните на Република Македонија власта ја остваруваат преку демократски избрани 
претставници, по пат на референдум и други облици на непосредно изјаснување“ [чл. 2 од 
Уставот на РМ]. 

https://en.wiktionary.org/w/index.php?title=%E1%BC%B0%CF%83%CE%B7%CE%B3%CE%BF%CF%81%CE%AF%CE%B1&action=edit&redlink=1

 Сметаме дека во целост се исполнети сите таксативно наведени законски 

услови за кривичен прогон за конкретното сериозно кривично дело – по 

принципот numerus clasusus – па за таа цел, во прилог Ви доставуваме и Листа со 

предлог-докази, нумерирани според редните броеви дадени погоре во текстот, 

од кои јасно се утврдува дека пријавениот е in flegrante сторител на посоченото 

кривично дело од КЗ. 

 

* 

  НАПОМЕНА: Заради целосно расветлување на овој кривично-правен 

настан, предлагаме, бараме и инсистираме да се изврши нужен распит на 

пријавениот! 

 

П Р И Л О З И: ЛИСТА НА МАТЕРИЈАЛНИ/ПИСМЕНИ ДОКАЗИ  
                       (онака како што се нумерирани во текстот) 

 
 

 

 

 

 

 

 

 

 

 

 

 

 

 

 

 

 

 
С к о п ј е 
11.XII.2023 

П р и ј а в у в а ч и  /  О ш т е т е н и: 
проф. д-р Димитар Апасиев – пратеник од Левица 

 
_____________________________ 

 
 

Борислав Крмов – пратеник од Левица 
 

_____________________________ 
 


